Тема: Үткән заман хикәя фигыльләр, 
аларның зат-сан белән төрләнеше
МАКСАТ:
1. Үткән  заман хикәя фигыль кушымчаларын искә төшерү.

2. Үткән заман фигыль кушымчаларын сөйләмдә дөрес куллану.

3. Әниләргә хөрмәт тәрбияләү.
Җиһазлау: дәреслек, такта, компьютер 
Дәрес төзелеше:
I. Оештыру: 

1) Исәнләшү.
2) Дәрес максаты белен танышу.
3) Өй эшен тикшерү. (Хәзерге заман хикәя фигыльләр  белән 5 җөмлә төзергә.) 

  II. Яңа материалны аңлату.
- Укучылар барыбыз да экранга игътибар белән карыйбыз. Бирелгән биремне укыйбыз.

1 нче бирем. Калын хәрефләр белән бирелгән сүзләргә сорау куегыз. Бу фигыльләр кайчан үтәлгән эшне белдерәләр?

Яз.

Боз һәм кар эреде,

Сулар йөгерде,

Елап елгалар,

Яшьләр түгелде.  
Кыш
Һәр җир карланган, 

Сулар бозланган,

Уйный җил ,буран, 

Бу кайчак, туган?
- Безнең калын хәрефләр белән бирелгән сүзләр нинди сорауга җавап бирәләр? (Нишләде?, Нишләгән?).

- Фигыльнең  нинди заманы бу сорауларга җавап бирә? (Үткән заман)

· Үткән заман турында ниләр беләсез? Хәзер кагыйдәне карап китик. 

Кагыйдә. Үткән заман хикәя фигыльләр -ДЫ/-ДЕ;  -ТЫ/-ТЕ; 
-ГАН/-ГӘН; КАН/-КӘН  кушымчалары белән ясала. -ДЫ/-ДЕ –ты/ТЕ кушымчалары процесс төгәл яки конкрет булганда ялгана.-ГАН/-ГӘН, -КАН/-КӘН кушымчалары син ишеткән әмма син күрмәгән процесс булганда ялгана. Үткән заман хикәя фигыльләр сөйләгән вакытка кадәр булган яки булмаган эшнә белдерәләр. Алар нишләде?, нишләмәде?, нишләгән?, нишләмәгән?, сорауларына җавап бирәләр. Юклык формасы -МА/-МӘ кушымчалары ярдәмендә ясала (укыды-укымады, көткән-көтмәгән).

Үткән заманның -ДЫ/-ДЕ, -ГАН/-ГӘН кушымчалары сузык яки яңгырау авазлардан соң, -ТЫ/-ТЕ, -КАН/-КӘН кушымчалары саңгырау тартыклардан соң ялгана.
2 нче бирем. Шигырьдә бирелгән фигыльләр белән дәфтәрләрегезгә 2 җөмлә языгыз.

- Фигыльләр нәрсә белән төрләнә?

(Зат-сан белән).

- Фигыльләрнең зат-сан белән төрләнешен карап китик.

Шигырьдә бирелгән фигыльләр белән дәфтәрләрегезгә 2 җөмлә языгыз.

Үткән заман хикәя фигыльләрнең зат-сан белән төрләнеше
	ЗАТ
	Калын төрләнеш
	Нечкә төрләнеш

	
	Берлек сан
	Күплек сан
	Берлек сан
	Күплек сан

	I зат
	Яздым   язганмын
	Яздык  язганбыз
	Киттем    киткәнмен
	Киттек    киткәнбез

	II зат 
	Яздың    язгансың
	Яздыгыз     язгансыз
	Киттең       киткәнсең
	Киттегез   киткәнсез

	III зат
	Язды       язган
	Яздылар     язганнар
	Китте     киткән
	Киттеләр     киткәннәр


-Безнең -ДЫ/-ДЕ кушымчалы фигыльләр -ГАН/-ГӘН кушымчалы фигыльләрдән нәрсәсе белән аерыла?

(-ДЫ/-ДЕ, -ТЫ/-ТЕ кушымчалыларга кыска кушымчалар,  икенчесенә озын кушымчалар ялгана).
-Үткән заманның зат-сан  белән төрләнеше аңлашылдымы? Хәзер без бер күнегү эшләп китәбез. Күнегү биремен укып китик. 
III. Белем һәм күнекмәләрне ныгыту.   

Бирелгән фигыльләрне зат-сан белән төрләндерегез.
	зат
	Калын төрләнеш
	Нечкә төрләнеш

	
	Берлек сан
	Күплек сан
	Берлек сан
	Күплек сан

	I зат 
	Уйнады...    уйнаган...
	Уйнады...   уйнаган...
	Килде... килгән...
	Килде...  килгән...

	II зат
	Уйнады...   уйнаган... 
	Уйнады... уйнаган...
	Килде... килгән...
	Килде...  килгән...


Биремне  тикшерәбез.
 4 нче бирем. Укыгыз. Үткән заман хикәя фигыльләрне табыгыз. Фигыльләргә -ган/-гән,  -кан/-кән кушымчаларын куеп текстны укыгыз.

Җәйге кояш чыкты. Әкренләп, җиргә яктылык таралды. Бөтен җирдә хәрәкәт башланды. Табигать уянды. Кошлар сайрый башлады. Бакча буеннан куян йөгереп узды. Шулай итеп, яңа көн туды.

5нче бирем. Текстта үткән заман хикәя фигыльләрне табыгыз. Аларның зат-санын күрсәтегез.

Әни.
 Син иртә белән уяндың, күзләреңне ачтың. Өйдә тәмле аш исе таралган. Сиңа рәхәт.

Син “ӘНИ” дип эндәштең. Әни шул сүздән синең шатлыгыңны да, кайгыңны да, уйларыңны да белде. Ана бу сүз аша синең йөрәгеңне күрде. Әйе, күрде. Чөнки “әни” дигән сүз үзе йөрәктә туды.

Нәби Дәүли

 -Укучылар, безнең тиздән нинди бәйрәм якынлаша? Ул нинди бәйрәм? Бу көнне без кемнәрне котлыйбыз? Без бөтенебез дә әниләребезне яратабыз. Әниләребез авырсалар да аларның тизрәк терелүләрен телибез. Алар безнең эштә генә түгел, өйгә кайткач та эшлиләр. Һәрвакыт әниләребез безнең янда. Без без дә аларны яратыйк һәм кадерлик.  
VI. Йомгаклау.
1. Бүген нинди тема үттек?

2. Үткән заман нинди кушымчалар ала?

3. Кайсы очракта нинди кушымча ялгана?

4. Алар зат-сан белән төрләнәме?
- Яхшы, әлеге теманы яхшы үзләштергәнсез. Ул сезгә мөстәкыйль эш эшләгәндә кирәк булыр.

VII. Өй эше: Әниегез турында кечкенә хикәя төзегез.

VIII. Билгеләр кую.
